Հիմնավորում
«Ոստիկանության մասին» Հայաստանի Հանրապետության oրենքում փոփոխություններ կատարելու մասին օրենքի ընդունման անհրաժեշտության 
 
1. Ընթացիկ իրավիճակը եւ իրավական ակտի ընդունման անհրաժեշտությունը
2024թ. մայիսի 2-ին ՀՀ կառավարությունն ընդունել է «Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպություն (այսուհետ՝ նաև ՊՈԱԿ) ստեղծելու մասին N650-Ն որոշումը և հաստատել ՊՈԱԿ-ի կանոնադրությունը: ՊՈԱԿ-ը ձևավորվել  է ՀՀ ներքին գործերի նախարարության (այսուհետ՝ ՆԳՆ) կազմում լուծարված  փորձաքրեագիտական վարչության հենքի վրա և ներկայումս ՊՈԱԿ-ն է ՀՀ կառավարության սահմանած կարգով իրականացնում քրեագիտական հաշվառումներ, այդ թվում՝ հանցագործության դեպքի վայրից վերցված քրեական վարույթով չպարզված անձանց և մեղադրյալից ՀՀ քրեական դատավարության օրենսգրքով սահմանված կարգով վերցված նմուշներից դատագենետիկական փորձաքննությունների արդյունքում հայտնաբերված ԴՆԹ բնութագրերի, ինչպես նաև հանրապետական գնդակապարկուճային և մատնադրոշմային քարտադարանների հաշվառումները,  վարում է ՀՀ-ում շրջանառվող փաստաթղթերի նմուշօրինակների միասնական հավաքածու, քրեական և վարչական վարույթներով կատարում փորձաքննություններ: Ըստ այդմ՝ ՀՀ կառավարության 2024թ. մայիսի 2-ի N650-Ն որոշման ընդունմամբ անհրաժեշտություն է առաջացել փոփոխություններ կատարել «Զենքի շրջանառության կարգավորման մասին» օրենքում, ինչպես նաև փոփոխվող կարգավորումների հետ առնչվող մի շարք իրավական ակտերում, որպեսզի ապահովվի ՊՈԱԿ-ի գործառույթների սահուն իրականացումը  և անխափան գործունեությունը:
2. Առաջարկվող կարգավորման բնույթը.
Նախագծով առաջարկվում է «Ոստիկանության մասին» ՀՀ օրենքից հանել քրեագիտական և ԴՆԹ բնութագրերի հաշվառումներ վարելու, հավաքածուներ ստեղծելու, փորձաքննություններ կատարելու վերաբերյալ նորմերը: 
3. Ակնկալվող արդյունքը
Նախագծի ընդունմամբ ակնկալվում է ՀՀ կառավարության 2024թ. մայիսի 2-ի N650-Ն որոշման համաձայն ՊՈԱԿ-ին հանձնված գործառույթների վերաբերյալ դրույթները հանել «Ոստիկանության մասին» ՀՀ օրենքից՝ ապահովելով փոփոխությունների գործարկումը:
4. Նախագծերի մշակման գործընթացում ներգրավված ինստիտուտները.
Նախագիծը մշակվել է Քննչական կոմիտեի կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ ՀՀ պետական բյուջեի եկամտային և ծախսային մասերում փոփոխություններ չեն սպասվում:

6.Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 
[bookmark: _GoBack]Նախագծի ընդունմամբ անհրաժեշտություն կառաջանա փոփոխություն կատարել «Զենքի շրջանառության կարգավորման մասին օրենքում, ՀՀ  կառավարության 2023  թվականի  մայիսի 25-ի «Հանրապետական գնդակապարկուճային հաշվառման քարտադարանի գործունեության կարգը սահմանելու և Հայաստանի Հանրապետության կառավարության 2000 թվականի դեկտեմբերի 6-ի N 812 որոշումն ուժը կորցրած ճանաչելու մասին» N 790-Ն, ՀՀ  կառավարության 2023  թվականի  հունիսի 1-ի Պետական ռազմականացված կազմակերպություններում զենքի շրջանառության կարգը, մարտական զենքի և դրա փամփուշտների նոր տեսակների (նմուշների)՝ պետական ռազմականացված կազմակերպությունների ղեկավարների կողմից սպառազինման ընդունման կարգը, պետական ռազմականացված կազմակերպություններում սպառազինության մեջ գտնվող զենքի շրջանառության նկատմամբ վերահսկողության կարգը սահմանելու և Հայաստանի Հանրապետության կառավարության 2001 թվականի օգոստոսի 9-ի N 722 որոշումն ուժը կորցրած ճանաչելու մասին N 889-Ն, ՀՀ  կառավարության 2014  թվականի  մարտի 27-ի «Հայաստանի Հանրապետության ներքին գործերի նախարարության ոստիկանությունում մատնադրոշմային քարտադարանի կազմակերպման և գործունեության կարգը հաստատելու մասին» N 332-Ն, ՀՀ կառավարության 2020  թվականի  հունիսի 25-ի «Կենսաբանական ծագման նմուշներում հայտնաբերված և նույնականացված ԴՆԹ (դեզօքսիռիբոնուկլեինաթթու) բնութագրերի հաշվառում իրականացնելու, ինչպես նաև դատագենետիկական փորձաքննությունների արդյունքում հայտնաբերված ԴՆԹ բնութագրերը փորձագիտական հիմնարկների կողմից Հայաստանի Հանրապետության ոստիկանությանը տրամադրվելու կարգը սահմանելու մասին» N 1051-Ն և ՀՀ  կառավարության 2014  թվականի  նոյեմբերի 19-ի «Հայաստանի Հանրապետությունում շրջանառվող փաստաթղթերի նմուշօրինակների միասնական հավաքածու ստեղծելու, դրա կազմավորման և վարման կարգը հաստատելու մասին» N 1365-Ն որոշումներում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
	Նախագծի ընդունումը չի բխում ռազմավարական փաստաթղթերից:

ՀՀ քննչական կոմիտե


